Al-Maun-107
Al-Kausar-108

4. So migai kiran sa Pangunung-
kun po-on ko kaor, go miyakasarig
kiran pho-on ko kaluk.

Surah Al-Maun-107

Si-i ko ngaran o Allah, a Masa-
linggagao, a Makalimo-on.

1. Ino kiyatokawan Ka so gi-i
niyan pakambokhagun so balas
(ko Akhirat)?

2. Na giyoto man so Puphanar-
omag ko Wata a ilo,

3. Go di niyan iphamintal so
kapakakana ko Miskin.

4. Na sangat a siksa a ruk o
manga Barasambayang,

5. A so siran na so Sambayang
iran na pakalilipatan niran,

6. So siran na maki-ilailain siran,

7. Go u-urunun niran so kakha-
piya-an!

Surah Al-Kausar-108

Si-i ko ngaran o Allah, a Masa-
linggagao, a Makalimo-on.

1. Mata-an! A Sukami na inibu-
gai Ami Ruka (Ya Muhammad) so
madakul (a Mapiya)

Al-Kafirun-109

2. Na Shambayang Ka makapan-
tag ko Kadnan Ka, go Khorbang-
ka.

3. Mata-an! A so Pukhararangit
Ruka na sukaniyan i da a tondasi-
yan.

Surah Al-Kafirun-109

Si-1 ko ngaran o Allah, a Masa-
linggagao, a Makalimo-on.

1. Tharowangka (Ya Muham-
mad): Hai manga Kapir!

2. Kuna a ba Akun di-i Showa-
sowata so gi-i niyo Showasowatun;

3. Go da rukano i ba niyo di-i
Showasowata so gi-i Yakun Showa-
sowatun:

4. Go da Rakun i ba Ko Push-
owasowata so Pishowasowat iyo,

5. Go da rukano 1 ba niyo Push-
owasowata so gi-i Yakun Showaso-
watun.

6. Ruk iyo so okit iyo ko Kapa-
ginutao, na ruk Akun so okit Akun
ko Kapaginutao.

